
Concello de Rianxo
Praza Castelao 1, 15920 Rianxo

Tfno. 981 860 075 Fax 981 866 628
rianxo.gal concelloderianxo.gal

ANUNCIO

ELEVACIÓN  A  DEFINITIVO  DO  ACORDO  PROVISIONAL  APROBACIÓN  ORDENANZA  FISCAL
NÚMERO 16 REGULADORA DA TAXA POR DEREITOS DE EXAME

Transcorrido o prazo de exposición ao público do acordo provisional de aprobación da Ordenanza
fiscal número 16, reguladora da taxa por dereitos de exame, adoptado polo Pleno da Corporación
con data 25 de xuño de 2026, e non sendo presentada dentro do mesmo reclamación algunha,
dito acordo, elévase a definitivo, de conformidade co disposto no artigo 17.3 do Real Decreto
Lexislativo 2/2004, do 5 de marzo, polo que se aproba o Texto refundido da Lei reguladora das
Facendas Locais.

O acordo de aprobación entrará en vigor ao día seguinte da súa publicación no Boletín Oficial da
Provincia, permanecendo en vigor en tanto non se acorde a súa modificación ou derrogación
expresas.

De conformidade co disposto no artigo 19.1 do Real Decreto Lexislativo 2/2004, contra o presente
acordo as persoas lexitimadas poderán interpoñer recurso contencioso administrativo no prazo
de dous meses.

ANEXO (TEXTO ÍNTEGRO DA ORDENANZA FISCAL)

ARTIGO 1º. - FUNDAMENTO E NATUREZA

En uso das facultades outorgadas polos artigos 106 da Lei 7/1985, do 2 de abril, Reguladora das
Bases  de  Réxime  Local,  sobre  potestade  normativa  en  materia  de  tributos  locais,  e  de
conformidade, co establecido nos artigos 15 a 19, e 20 a 27 do Real Decreto Lexislativo 2/2004, de
5 de marzo, polo que se aproba o Texto Refundido da Lei Reguladora das Facendas Locais,  o
Concello de Rianxo establece a Taxa por dereitos de exame.

ARTIGO 2º. - FEITO IMPOÑIBLE. SUPOSTOS DE NON SUXEICIÓN

1.  Constitúe  o  feito  impoñible  da  taxa,  a  actividade  administrativa  e  técnica  conducente  á
selección  do  persoal  funcionario  e  laboral  entre  as  persoas  que  soliciten  participar  nas
correspondentes probas de acceso ou de promoción aos Corpos ou Escalas de funcionarios ou ás
categorías de persoal laboral convocadas por este Concello.

Estará suxeita tamén a actividade administrativa e técnica para a selección de persoal funcionario
interino e persoal laboral  temporal  mediante a convocatoria específica para a   confección de
bolsas de emprego do Concello de Rianxo.

2.  Non  se  producirá  suxeición  á  taxa  nos seguintes  procesos  de  selección,  derivados  de

programas subvencionados por outras administracións:

• fomento do emprego no medio rural, programa Galicia Suma Talento: Rural Activo

• contratación de persoal para a execución de obras e servizos municipais - PEL CONCELLOS

• persoal directivo, docente e de apoio administrativo de programas de formación-emprego
Talento mozo e obradoiros duais de emprego, sempre que se esixa a condición de persoas
desempregadas

• alumnado  de  programas  de  formación-emprego  Talento  mozo  e  obradoiros  duais  de
emprego 

• contratación de persoas mozas inscritas no Sistema nacional de garantía xuvenil

ARTIGO 3º. - SUXEITO PASIVO

Son suxeitos pasivos, en calidade de contribuíntes, as persoas soliciten a súa inscrición como
aspirantes nas probas selectivas ás que se refire o artigo anterior.

ARTIGO 4º. -  COTA TRIBUTARIA

1. As cotas a satisfacer por cada unha das persoas aspirantes determínanse atendendo ao grupo
ao que pertenza a praza a cubrir segundo o seguinte:

TARIFA SUBGRUPO EUROS

1 Subgrupo A1 ou persoal laboral equivalente 35,00 €

2 Subgrupo A2 ou persoal laboral equivalente 31.00 €

3 Subgrupo B ou persoal laboral equivalente 28,00 €

4 Subgrupo C1 ou persoal laboral equivalente 28.00 €

5 Subgrupo C2 ou persoal laboral equivalente 24.00 €

6 Subgrupo E da D.Ad 6ª TREBEP ou persoal laboral equivalente 20.00 €

2.  APLICARASE UNHA REDUCIÓN DO 50% NAS TARIFAS DO APARTADO ANTERIOR NOS SUPOSTOS
NOS QUE O SUXEITO PASIVO FIGURE COMO DEMANDANTE DE EMPREGO DURANTE A LO MENOS
SEIS  MESES  ANTERIORES  Á  DATA  DE  PUBLICACIÓN  DA CONVOCATORIA  E  QUE CAREZAN  DO
DEREITO Á PRESTACIÓN POR DESEMPREGO E/OU RENDAS SUPERIORES, EN CÓMPUTO MENSUAL,
AO SALARIO MÍNIMO INTERPROFESIONAL.

Para a aplicación desta redución, o suxeito pasivo deberá acreditar as circunstancias descritas no
parágrafo anterior, mediante presentación de certificado de desemprego, emitido polo SEPE ou,
no seu caso, polo Servizo de Emprego da comunidade autónoma que corresponda; así como
certificado de percepcións pola administración competente.

ARTIGO 5º. - DEVINDICACIÓN

5.1. A devindicación da taxa producirase no momento de presentar a solicitude de inscrición nas
probas selectivas.

5.2.  A solicitude de inscrición non se tramitará mentres non se teña feito efectivo o importe da
taxa, nos termos previstos no artigo 6 desta ordenanza.

ARTIGO 6º. - RÉXIME DE INGRESO

6.1. A taxa esixirase en réxime de autoliquidación.

6.2. Xunto coa solicitude de inscrición no proceso selectivo deberá acompañarse xustificante de
ingreso da autoliquidación da taxa.

En  todo  caso,  o  suxeito  pasivo  deberá  realizar  o  ingreso  antes  da  finalización  do  prazo  de
inscrición no proceso selectivo.

6.3.  A  falla  de  pagamento  da  taxa  no  prazo  sinalado  no  parágrafo  anterior,  determinará  a
inadmisión da persoa aspirante nas probas selectivas.

6.4. No caso de que o suxeito pasivo sexa unha das persoas ás que se refire o artigo 4.2 desta
Ordenanza, deberá achegar xunto coa solicitude de inscrición a documentación que no mesmo
se indica.

6.5. Cando por causas non imputables ao suxeito pasivo, a actividade técnica e/ou administrativa
que  constitúe  o feito impoñible  da  taxa  non  se  realice,  procederá  a  devolución  do importe
correspondente.

Non procederá devolución da taxa nos supostos de exclusión ou inadmisión das probas selectivas
por causas imputables á persoa interesada.

DISPOSICIÓN FINAL 

A presente ordenanza entrará en vigor o día seguinte ao da súa publicación no Boletín Oficial da
Provincia e permanecerá en vigor ata a súa modificación ou derrogación expresa.

Rianxo, 29 de setembro de 2026

O Alcalde

Julián Bustelo Abuín

